
Pactes de mariage de martin
salesses plus vieux dict martinau
et anthonye malberte

Ce jourdhuy vingthuictictiesme du moys de may
mil vc septante sept en villemur etc en
presances de moy not(aire) ]et[ soubzsigne et des
tesmoings bas nommes en ma boticque establys
en personne martin salesses dict martinau labore(ur)
de sainct laurens de la riviere d( )une [par]t et
anthonye malberte habitante de villemur borde
daco de ros d( )au(tr)e lesquelles [par]ties
de le(ur) bon gre sur le mariage [con]tracte entre
eulx de parolle de [prese]nt ont dict avoir
faictz et accordes les pactes que s( )ensuyvent
premierement a este entre eulx pactise et
accorde que led(it) salesses prendra pour femme
et loyalle espouse lad(ite) malberte [com]me elle
a [pro]mise et sera tenue de prendre po(u)r
mary et loyal espous led(it) salesses et
solempniser le(ur) mariage quant l( )une [par]tie
requerira l( )au(tr)e et po(u)r surporta(ti)on dud(it)
mariage et affin qu( )il sorte mieulx a effaict
led(it) salesses prendra lad(ite) malberte avec ses
biens et droictz la [par]t ou ilz soyent pacte
que au cas led(it) salesses decederoyt plustost
que lad(ite) malberte sa future espouse il
luy [con]stitue sur son bien l( )habita(ti)on de la
salle haulte de sa maison po(u)r se demeure

et pour se norrir et alimenter quatre eymines
bled misture une barricque de vin pur une au(tr)e
barricque de demy vin / ung porceau jusques
a ung escu petit une pugniere sel quatre
livres huylle scavoir deux d olive et deux
de noix chesques annee au temps requis son
chauffage des boys dud(it) salesses et si seront
tenuz les her(itier)s dud(it) salesses luy semer une punhere
de lin a une terre et forniront la premeire
annee la semance plus une robe de drap
gris de troys ans en troys ans ung pere
de chamisses et une pere de soliers chesque
annee a chesque feste de noel et ce dess(us)
et le [con]tenu au presant instrument lesd(ites) [par]ties
respectivement ont [pro]mys tenir garder et observer
soubz obliga(ti)on de ses biens etc ont renon(cés) etc
jure etc de quoy etc en presances de
olivier salesses dud(it) sainct lorens guill(aum)e chambert
dict guilhomet labore(ur) de manhanac bernard



molys habit(ant)z de villemur et de moy jeh(an)
richard not(aire) r(o)yal de villemur requis soubz(sig)ne

    Molys

                           Richard, not(aire) r(oy)al


